
					இப்பக்கம் மெய்ப்பு பார்க்கப்படவில்லை
520 நினைவு அலைகள்
"கட்சி அரசியல் ஈடுபாடு இல்லாமல் ஆக்கப்பணி ஒன்றிலேயே மூழ்கி உள்ள திரு. பெரியசாமித் துரன் என் நண்பர் என்பதற்காக நான் மேற்படி விருதைப் பரிந்துரைக்கவில்லை.
"அவருடைய சாதனைக்காகவும், மேற்படி சிறப்பு அவருக்குப் பொருந்தும் என்பதற்காகவும் நான் முன்வந்து பரிந்துரைத் துள்ளேன்” என்று அமைதியாகப் பதில் உரைத்தேன்.
அமைச்சர் அதை ஏற்றுக் கொண்டார். என் முன்னரே “பரிந்துரையை ஏற்றுக் கொள்ளலாம்” என்று எழுதிக் கையெழுத்திட்டார்.
அவ்வமயம் மாண்புமிகு திரு. கே. எஸ். இராமசாமி அவர்கள், இந்திய அரசின் உள்துறையில், துணை அமைச்சராக விளங்கினார். TI அவரைக் கண்டு, அவர் காதுகளிலும் அப்படி ஒரு பரிந்துரை வருவது பற்றிப் போட்டு வைத்தேன்.
முயற்சி பலித்தது. ஒப்புதல் கிடைத்தது.
1968இல் ஜனவரித் திங்கள் இருபத்தாறாம் நாள் குடியரசு விருது பெறுவோர் பட்டியல் வந்தது.
பத்மபூஷன்
அதில் ‘பத்மபூஷன் தலைப்பில் தமிழ்த் தொண்டர் திரு. பெரியசாமித் துரன் அவர்கள் பெயர் இடம் பெற்றது.
அண்ணன் பெற்ற பெருமையை எண்ணி எண்ணி இன்றும் மகிழும் வாய்ப்பு எனக்குக் கிட்டியது.
நல்லாசிரியர் விருது
இந்திய அரசு, நற்றொண்டுக்குச் செய்யும் மற்றோர் சிறப்பு நினைவிற்கு வருகிறது.
ஒவ்வோர் ஆண்டும், இந்திய அரசு பொறுக்கி எடுக்கப்பட்ட நல்லாசிரியர்களுக்குத் தனி விருது அளித்துச் சிறப்புச் செய்கிறது.
அக் காலத்தில் ஆண்டுக்குத் தொண்ணுாற்று ஒன்பது ஆசிரியர் களுக்கு நல்லாசிரியர் விருது அளித்து வந்தார்கள்.
அவர்களில் ஒவ்வொரு மாநிலத்தில் இருந்தும் தொடக்கப் பள்ளி ஆசிரியர்கள், உயர்நிலைப் பள்ளி ஆசிரியர்கள் என இரு பிரிவினர்களும் சிறப்புப் பெறுவார்கள்.
இவ் விருதுகள் ஆண்டுதோறும் செப்டம்பர் ஐந்தாம் நாள் அறிவிக்கப்படும். __

		 இப்பக்கம் கடைசியாக 9 ஆகத்து 2018, 11:16 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

